
				এই পাতাটির মুদ্রণ সংশোধন করা প্রয়োজন। 
জাপানের কথা ।
m TTTO
এসিয়ার মধ্যে জাপানই এই কথাটি একদিন হঠাৎ অনুভব করলে যে, যুরোপ যে-শক্তিতে পৃথিবীতে সর্বজয়ী হয়ে উঠেচে, একমাত্র সেই শক্তির দ্বারাই তাকে ঠেকানো যায়। নইলে তার চাকার নীচে পড়তেই হবে- এবং একবার পড়লে কোনকালে আর ওঠবার উপায় থাকবেন।
এই কথাটি যেমনি তার মাথায় দুকুল, অমনি সে আর এক মুহূৰ্ত্ত দেরি করলে না। কয়েক বৎসরের মধ্যেই য়ুরোপের শক্তিকে আত্মসাৎ করে নিলে। য়ুরোপের কামান বন্দুক, কুচ-কাওয়াজ, কল কারখানা, আপিস আদালত, আইন কানুন, যেন কোন আলাদিনের প্ৰদীপের জাদুতে পশ্চিমলোক থেকে পূৰ্বলোকে একেবারে আন্ত উপড়ে এনে বসিয়ে দিলে। নতুন শিক্ষাকে ক্ৰমে ক্রমে সাইয়ে নেওয়া, বাড়িয়ে তোলা নয় ; তাকে ছেলের মত শৈশব থেকে যৌবনে মানুষ করে তোলা নয় ;-তাকে জামাইয়ের মত একেবারে পূর্ণ যৌবনে ঘরের মধ্যে বরণ করে নেওয়া । বৃদ্ধ বনস্পতিকে এক জায়গা থেকে তুলে আর এক জায়গায় রোপন করবার বিদ্যা জাপানের মালীরা জানে-য়ুরোপের শিক্ষাকেও তারা তেমনি করেই তার সমস্ত জটিল
শিকড় এবং বিপুল ডালপালা সমেত নিজের দেশের মাটিতে এক রাত্রির মধ্যেই খাড়া করে দিলে। শুধু যে তার পাতা ঝরে পড়ল

	        এই পাতাটি অন্য কোনো ভাষায় উপলব্ধ নয়।

